
Esaslandyryjysy — Türkmenistanyň Daşary işler ministrliginiň Halkara gatnaşyklary instituty

 Elektron gazet 2020-nji ýylyň 1-nji oktýabryndan bäri çykýar.
№5 (88)   2024-nji ýylyň 20-nji fewraly

 «Ýaş diplomatyň sesi».

12-nji fewralda Birleşen Arap Emirlik­
lerine iş saparynyň dowamynda Türkme­
nistanyň daşary işler ministri R.Meredowyň 
ýolbaşçylygyndaky türkmen wekiliýeti Bü­
tindünýä hökümet sammitiniň (WGS 2024) 
mejlisleriniň işine gatnaşdy.

«Netijeli syýasat» sessiýasynyň çäklerin­
de eden çykyşynda R.Meredow dünýä bile­
leşiginiň jogapkär agzasy bolup, Türkmenis­
tanyň dünýäniň ählumumy maksatlarynyň 
durmuşa geçirilmegine goşant goşýan ýurt 
hökmünde ileri tutulýan garaýyşlary boýun­
ça çemeleşmelerini we hereketlerini anyk 
kesgitleýändigini hem-de amala aşyrýandy­
gyny beýan etdi. 

* * *
13-nji fewralda hormatly Prezidentimiz 

«Leonardo S.p.A.» italýan kompaniýasynyň 
ýolbaşçysy Stefano Pontekorwony kabul etdi.

Duşuşygyň dowamynda Stefano Ponte­
korwo Italiýanyň ýolbaşçylarynyň ikitarap­
laýyn hyzmatdaşlygyň ilerledilmegine uly 
ähmiýet berýändiklerini nygtady we şunuň 
bilen baglylykda, «Leonardo S.p.A.» kompa­
niýasynyň Türkmenistan bilen netijeli gatna­
şyklary mundan beýläk-de pugtalandyrmaga 
taýýardygyny tassyklady.

* * *
11 — 14-nji fewral aralygynda hormatly 

Prezidentimiziň tabşyrygy boýunça Arkadag 
şäherine emeli aň, geljegiň ykdysadyýeti, bi­
lim, şäherleşme, saglygy goraýyş boýunça 
täzeçil çemeleşmeleri ornaşdyrmak babat­
da özara tejribe alyşmak, şeýle hem halkara 
hyzmatdaşlygyň meselelerini maslahatlaş­

mak maksady bilen, ýurdumyzyň wekiliýe­
ti Birleşen Arap Emirliklerinde iş saparynda 
boldy.

* * *
14-nji fewralda Bişkekde Merkezi Aziýa 

döwletleriniň we Ýewropa Bileleşiginiň ýö­
rite wekilleriniň bäşinji duşuşygy geçirildi. 
Oňa BMG-niň Baş sekretarynyň ýörite weki­
li, BMG-niň Owganystana kömek bermek bo­
ýunça missiýasynyň başlygy gatnaşdy. Mej­
lisde türkmen wekiliýetine Türkmenistanyň 
daşary işler ministriniň orunbasary A.Gurba­
now ýolbaşçylyk etdi.

* * *
15-nji fewralda Türkmenistanyň Mej­

lisinde utgaşykly görnüşde Bitaraplygyň 
dostlary toparyna agza ýurtlaryň parlament 
ýolbaşçylarynyň «Parahatçylygy we dialogy 
berkitmekde parlament hyzmatdaşlygynyň 
orny» atly birinji duşuşygy geçirildi.

Berkarar döwletiň täze eýýamynyň Gal­
kynyşy döwründe hormatly Prezidentimiziň 
baştutanlygynda Türkmenistan saýlap alan 
oňyn Bitaraplyk, parahatçylyk söýüjilik, 
hoşniýetli goňşuçylyk, netijeli halkara hyz­
matdaşlyk ýörelgelerine esaslanýan daşary 
syýasat strategiýasyny üstünlikli durmuşa 
geçirýär. Ýurdumyzyň başlangyjy boýunça 
Birleşen Milletler Guramasynyň Baş As­
sambleýasynyň Kararnamasyna laýyklyk­
da, 2023-nji ýylyň «Parahatçylygyň kepili 
hökmünde dialogyň halkara ýyly» şygary 
astynda geçmegi hem aýratyn ähmiýete 
eýedir.

HEPDÄNIŇ MÖHÜM 
WAKALARY

2024-nji ýylyň 18-nji fewralynda ýurdu­
myzda Türkmenistanyň diplomatik işgärle­
riniň güni giňden bellenildi. Baýramçylyk 
dabaralarynyň aglabasy türkmen diploma­
tiýasynyň milli mekdebi bolan Türkmenis­
tanyň Daşary işler ministrliginiň Halkara 
gatnaşyklary institutynda geçirildi. Daba­
ralara Türkmenistanyň Daşary işler mi­
nistrliginiň ýolbaşçylarydyr hünärmenleri, 
daşary ýurtlaryň we halkara guramalaryň 
ýurdumyzdaky wekilhanalarynyň, ýokary 
okuw mekdepleriniň, jemgyýetçilik gura­
malarynyň wekilleri gatnaş­
dylar.

Hormatly myhmanlar, ilki 
bilen, Türkmenistanyň Daşa­
ry işler ministrliginiň Halka­
ra gatnaşyklary institutynyň 
«Diplomatik protokol» atly 
ýöriteleşdirilen okuw merke­
ziniň açylyş dabarasyna şaýat 
boldular. Onuň dowamynda 
ýöriteleşdirilen okuw mer­
keziniň geljekde alyp barjak 
işleri bilen tanyşdyryldy. Soňra baý­
ramçylyk dabaralaryna gatnaşyjylar 
Türkmenistanyň diplomatik işgärleri­
niň gününe bagyşlanan sergä hem-de 
institutň muzeýine aýlanyp gördüler. 

Soňra Halkara gatnaşyklary insti­
tutynyň uly mejlisler zalynda «Mag­
tymguly Pyragynyň parahatçylyk tag­
lymaty we Bitarap Türkmenistanyň 
diplomatiýasy» atly halkara maslahat 
geçirildi. Maslahatyň başynda hormatly  
Prezidentimiziň Türkmenistanyň diplo­
matik işgärleriniň güni mynasybetli iberen 
Gutlagy okaldy. Maslahatda Türkmenis­
tanyň Ministrler Kabinetiniň Başlygynyň 
orunbasary, daşary işler ministri Raşid 
Meredow, Birleşen Milletler Guramasynyň 
Türkmenistandaky hemişelik utgaşdyryjy­
sy Dmitriý Şlapaçenko, Germaniýa Fede­
ratiw Respublikasynyň Türkmenistandaky 
Adatdan daşary we Doly ygtyýarly ilçisi 
Mihael Uwe Birhoff, Eýran Yslam Respub­
likasynyň Türkmenistandaky Adatdan da­
şary we Doly ygtyýarly ilçisi Ali Mojtaba 
Ali Mardan Rouzbehani, Italiýa Respubli­
kasynyň Türkmenistandaky Adatdan da­
şary we Doly ygtyýarly ilçisi Luiji Ferrari, 
Türkiýe Respublikasynyň Türkmenistan­
daky Adatdan daşary we Doly ygtyýarly 

ilçisi Ahmet Demirok çykyş etdiler. 
Maslahatyň ahyrynda oňa gatna­

şyjylar tarapyndan Türkmenistanyň  
Prezidenti Serdar Berdimuhamedowyň 
adyna Ýüzlenme kabul edildi. 

Soňra hormatly myhmanlaryň gatnaş­
magynda Türkmenistanyň diplomatik 
gullugynyň halypa diplomatlaryny «Türk­
menistanyň ussat diplomaty» atly tapawut­
landyryş nyşany bilen hem-de Türkme­
nistanyň Daşary işler ministrliginiň ýaş 
diplomatlaryny we Halkara gatnaşyklary 
institutynyň uçurym ýyl talyplaryny mi­
nistrligiň diplomy bilen sylaglamak daba­
rasy geçirildi. 

Dabaralar tamamlanandan soňra, Türk­
menistanyň diplomatik işgärleriniň güni 
mynasybetli kabul edişlik çäresi guraldy. 
Kabul edişlikden soňra, myhmanlar Türk­
menistanyň diplomatik işgärleriniň güni 
mynasybetli Türkmenistanyň Daşary işler 

ministrliginiň Halkara gatnaşyklary insti­
tutynyň döredijilik topary tarapyndan taý­
ýarlanylan baýramçylyk konsertine tomaşa 
etdiler.

Hatyja DÖWLETNAZAROWA, 
Halkara hukugy fakultetiniň  

V ýyl talyby.

TÜRKMENISTANYŇ 
DIPLOMATIK 

IŞGÄRLERINIŇ 
GÜNI GIŇDEN 
BELLENILDI

18-nji fewral — Türkmenistanyň diplomatik işgärleriniň güni

Sapar BERDINIÝAZOW, 
Türkmenistanyň Adatdan daşary we Doly ygtyýarly ilçisi, 

Türkmenistanyň Daşary işler ministrliginiň Halkara gatnaşyklary 
institutynyň mugallymy, «Türkmenistanyň ussat diplomaty» 

diýen tapawutlandyryş nyşanynyň eýesi: 

— Diplomatiýa halkara 
gatnaşyklarynda möhüm hü­
när bolup, döwletiň daşary 
syýasatyny durmuşa geçir­
megiň sungaty hasaplanýar. 
Bu işi ýerine ýetir mekde 
diplomatlara uly jogapkär­
çilik düşýär. Gahryman  
Arkadagymyzyň sözleri bilen 
aýtsak, döwletara we hökü­
metara derejede syýasy-dip­
lomatik, halkara hukuk we 
söwda-ykdysady geňeşme­
leriň netijeli gurallaryny işe 
girizmekde ýurdumyzyň dip­
lomatik gullugyna uly orun 

degişlidir. Ömrümiň ýarym asyra golaý döwrüni diplomatik wezipelerde iş­
lemek, bu ugurda Watanymyza, halkymyza ak ýürekden hyzmat etmek bilen 
geçirendigime örän buýsanýaryn. Çünki her bir ynsan üçin Watana gulluk et­
mekden beýik borç ýokdur.

Diplomatik işgärleriň hünär baýramçylygynda hormatly Prezidentimiziň  
Karary esasynda, «Türkmenistanyň ussat diplomaty» diýen tapawutlandyryş 
nyşany bilen sylaglanan pursadymda bu jogapkärçilikli ýoly geçen ýyllarym 
göz öňümde janlandy. Ozalky soýuz döwründen başlap, dürli ýurtlarda diplo­
matik wezipäni ýerine ýetirdim. Dürli ýyllarda Daşary işler ministrliginde-de 
zähmet çekdim. 2020-nji ýylyň sentýabryndan bäri bolsa, türkmen diplomati­
ýasynyň milli mekdebinde, hormatly Prezidentimiziň ýurdumyzyň diplomatik 
gullugynyň işgärlerine bildirýän talaplaryna laýyklykda, geljekki halkaraçy 
hünärmenlere sapak berýärin. Şunda hakyky diplomatyň nähili bolmalydygy 
barada durmuş we iş tejribämi talyplar bilen paýlaşýaryn. Döwletimiziň daşa­
ry ýurtlardaky diplomatik wekilhanalarynda, döwlet edaralarynda zähmet çek­
ýän şägirtlerime tüýs ýürekden guwanýaryn. Häzirki wagtda olar Watanymyzyň 
ösüşlerine öz mynasyp goşantlaryny goşýarlar.

Diplomatiýa — inçe sungat

Biz gazetimiziň şu sanynda 
hormatly Prezidentimiziň Karary bilen 
«Türkmenistanyň ussat diplomaty» diýen 
tapawutlandyryş nyşany bilen sylaglanan 
halypa diplomat, Türkmenistanyň 
Adatdan daşary we Doly ygtyýarly ilçisi, 
institutymyzyyň halkara gatnaşyklary 
we diplomatiýa kafedrasynyň mugallymy 
Kakajan Mommadow bilen taýýarlanan 
söhbetdeşligi okyjylarymyza ýetirmegi 
makul bildik.

— Hormatly ilçi, sizi Türkmenistanyň 
diplomatik işgärleriniň güni hem-de şu 
dabaraly günde ýokary döwlet sylagyna 
mynasyp bolmagyňyz bilen tüýs ýürekden 
gutlaýarys! Beýik ykrar, döwletli dereje 
nesip etsin! 

— Sag boluň! Bu belent dereje, beýik 
mertebe biziň çeken zähmetimize berlen 
ýokary bahadyr, şol bir wagtda hem örän 
uly jogapkärçilikdir. Watanymyza, hormatly 
Prezidentimize ak ýürekden, wepaly gulluk 
etmek biz — türkmen diplomatlarynyň baş 
maksady. Bu belent derejä mynasyp bolmak 
üçin geljekde hem arman-ýadaman yhlasly 
zähmet çekeris, ukybymyzy, tejribämizi 
has-da kämilleşdireris.

— Türkmen diplomatiýasyny ösdürmek 
üçin eden şahsy goşantlaryňyz barada 
gürrüň beräýseňiz?!

— Diplomatiýa — parahatçylyk guraly. 
Diplomatlar — dünýäde parahatçylygy 
dabaralandyryjylar. Men diplomatlary 
başgaça «Alysdaky Watan esgeri» diýip 
atlandyrasym gelýär. Sebäbi olar haýsy ýurtda 
işleseler-de, Watanyň goragynda bolýarlar. 
Diplomatik wezipedäki zähmet ýolum 
Garaşsyzlygyň ilkinji ýyllaryndan başlandy. 
Has dogrusy, 1993-nji ýylda Türkmenistanyň 
Türkiýe Respublikasyndaky ilçihanasynda 
attaşe hökmünde işe başladym. Dört 
ýyldan soňra Türkmenistanyň Belgiýa 
Patyşalygyndaky ilçihanasynda geňeşçi, 
soňra Adatdan daşary we Doly ygtyýarly ilçi 
wezipelerinde işlänimde, diplomatiýanyň 
iňňän inçe sungatdygyna göz ýetirdim. 
Soňra men Niderlandlar Patyşalygynda, 
şol bir wagtda, Lýuksemburgda Adatdan 
daşary we Doly ygtyýarly ilçi hökmünde 
Watanymyza wekilçilik etdim. Şol ýyllarda 
maňa ýurdumyzyň alyp barýan oňyn daşary 
syýasatyny giňden ýaýmaga we ösdürmäge 
goşant goşmak babatda tejribe toplamaga 
uly mümkinçilik döredi. Diplomatik 

işimizde ikitaraplaýyn hoşniýetli, özara 
bähbitli gatnaşyklary has-da berkitmek üçin 
yhlasymyzy gaýgyrmadyk.

― Türkmenistanyň daşary syýasat 
ýörelgeleri barada nämeleri aýdyp 
bilersiňiz?!

 ― Hormatly döwlet Baştutanymyzyň 
halkara başlangyçlary we dаşаry-syýasy 
işleri döwletara gatnaşyklarynda ygtybarly 
hem ygrarly bolmagyň, hakykatyň, 
dоgruçyllygyň güýçli оrun tutýandygyny 
görkеzýär. Şu ýörelgelere esaslanan belent 
daşary syýasy maksatlar döwletimiziň milli 
bähbitlerini goramaga, garaşsyzlygyny 
we howpsuzlygyny berkitmäge, 
ýurdumyzyň içerki milli-ykdysady ösüşini, 
abadançylygyny we halkymyzyň ýaşaýyş 
durmuş şertlerini üpjün etmek üçin amatly 
daşary şertleri döretmäge gönükdirilendir.

— Hormatly ilçi, siz milli metbugata 
beren interwýularyňyzyň birinde dünýä 
meşhur gyrgyz ýazyjysy Çingiz Aýtmatow 
bilen köp ýyllap bile işleşendigiňizi 
aýdypdyňyz...

— Çingiz Aýtmatow gowy ýazyjy bolmak 
bilen bir hatarda, ussat diplomatdy hem. 
Onuň bilen biz gaty kän ýyl bile işleşdik. 
Ol maňa özüniň «Daglar ýumrulanda ýa-da 
hemişelik gelinlik» atly kitabynam içine: 
«Kärdeşim Kakajan Mommadowa» diýip 
ýazyp, sowgat beripdi. Çingiz Aýtmatow 
bilen bagly ýene bir ajaýyp ýatlama bar. 
2008-nji ýylda Milli Liderimiz ýokary 
derejeli çärä gatnaşmak üçin Rumyniýanyň 
paýtagty Buharest şäherine bardy. Şol 
çärä dünýäniň 49 döwletiniň Prezidentleri, 
Premýer-ministrleri gatnaşdylar. Şonda 
Türkmenistana wekilçilik edýän topar 
ýygnak geçirilýän jaýa gelýärkä, 
Gyrgyzystanyň şol wagtky ilçisi Çingiz 
Aýtmatow öz toparynda duranlara ýüzlenip, 
bize guwanmak bilen şeýle diýdi: «Ine, 
bagtly türkmenleriň wekilleri». Onsoň 
olaryň biri: «Näme üçin bagtly türkmenler 
diýýärsiňiz?» diýip sorady. Çingiz 
Aýtmatow oňa: «Bularyň Magtymgulusy 
bar. Bulara Alla Magtymgulyny beripdir. Ol 
halatly bir dana adam. Öz ýaşan döwrüni, 
ondan öňki döwrem, geljekde näme 
boljagyna çenli bar zady beýan edip giden 
şahyr. Onuň ýaly şahyr başga hiç kime 
berilmändir. Şonuň üçin bagtly türkmenler 
diýýän» diýip düşündirdi.

— Ýaş diplomatlara berjek maslahat-
laryňyz?

— Iň birinji — hünäriňe höwes. Hemme 
zady başaryp bolar, haçan-da höwesiň 
bolsa. Bu — iň esasy. Geljekki halkaraçy 
hünärmenler diplomatiýamyzyň taryhyny, 
meşhur diplomatlarymyzyň tejribelerini 
öwrenmeli. Köp okamaly. Dil öwrenmeli. 
Özem diňe gürleşip ýa-da şol dilde ýazyp 
bilýän derejede däl. Näçe köp üstüňde 
işleseň, şonça uly üstünlik gazanarsyň.

— Kakajan mugallym, beren gyzykly 
gürrüňleriňiz üçin sag boluň! Sizi ýene bir 
gezek hünär baýramyňyz bilen gutlaýarys! 
Üstünlik hemraňyz bolsun!

— Sag boluň!
Söhbetdeş bolan:  

Atamyrat ÝAZWELIÝEW,  
Halkara žurnalistikasy fakultetiniň  

II ýyl talyby.

Арсланкерим КЕРИМОВ,  
студент V курса  
факультета международных 
экономических отношений:

— Помню, в первые дни нашего 
студенчества, когда мы 
слышали, что большин­
ство выпускников это­
го института не хотят 
покидать свое учебное 
заведение, мы были глу­
боко удивлены. Для нас 
этапы, которые нуж­
но было пройти, каза­
лись очень далекими. Но само время 
похоже на весеннюю лихорадку: оно 
летит, и не успеваешь задуматься о 
том, как проходят месяцы и годы. Вот 
мы и сами выпускники. Студенчест­
во подарило нам многое. Мы сочли за 
большую честь внести свой небольшой 
вклад в повышение авторитета нашего 
института, успешно участвуя в различ­
ных государственных и международ­
ных конкурсах, олимпиадах, а также 

в составе творческой группы нашего 
института. 

Сегодня по благородной традиции, 
в честь нашего профессионального 
праздника отличившимся студентам 

выпускного курса нацио­
нальной школы туркмен­
ской дипломатии были 
торжественно вручены 
специальные дипломы 
Министерства иностран­
ных дел Туркмениста­
на. Эта торжественная 
церемония вдохновляет 

нас на новые свершения. Мы желаем 
Национальному Лидеру туркменского 
народа, Герою-Аркадагу и уважаемому 
Президенту Туркменистана, проводя­
щим миролюбивую политику, крепко­
го здоровья, долгих лет жизни, а также 
успехов во всех масштабных начина­
ниях во имя процветания и благопо­
лучной жизни туркменского народа.

2009-njy ýylda Gahryman Arkadagymyz her ýylyň 18-nji fewralyny Türkmenistanyň diplomatik işgärleriniň güni hökmünde 2009-njy ýylda Gahryman Arkadagymyz her ýylyň 18-nji fewralyny Türkmenistanyň diplomatik işgärleriniň güni hökmünde 
belläp geçmek hakynda Permana gol çekdi. Bu sene türkmen diplomatlaryna we olaryň alyp barýan asylly işlerine  belläp geçmek hakynda Permana gol çekdi. Bu sene türkmen diplomatlaryna we olaryň alyp barýan asylly işlerine  

goýulýan sarpadan nyşan bolup durýar. goýulýan sarpadan nyşan bolup durýar. 

СЧАСТЛИВЫЕ И ВООДУШЕВЛЕННЫЕ 
МОЛОДЫЕ ДИПЛОМАТЫ

(Dowamy 3-nji sahypada).

Watana gulluk etmekden 
beýik borç ýokdur!



BMG-niň Howpsuzlyk Geňeşi özüniň 1992-nji ýylyň 7-nji fewralyndaky mejlisinde 751 belgili Rezolýusiýany  BMG-niň Howpsuzlyk Geňeşi özüniň 1992-nji ýylyň 7-nji fewralyndaky mejlisinde 751 belgili Rezolýusiýany  
kabul etdi we şol resminama esasynda Türkmenistany BMG-niň agzalygyna kabul etmekligi BMG-niň  kabul etdi we şol resminama esasynda Türkmenistany BMG-niň agzalygyna kabul etmekligi BMG-niň  

Baş Assambleýasyna maslahat berdi .Baş Assambleýasyna maslahat berdi .

2024-nji ýylyò 20-nji fewraly

BMG-niň BA-syBMG-niň BA-sy
nyň 46-njy sessinyň 46-njy sessi

ýasy Türkmenistany ýasy Türkmenistany 
BMG-niň agzalygyna BMG-niň agzalygyna 

kabul etmek barakabul etmek bara
daky öz Rezolýusidaky öz Rezolýusi
ýanyň taslamasyny ýanyň taslamasyny 

akklamasiýa arkaly akklamasiýa arkaly 
kabul etdi. kabul etdi. 

Halypa diplomatdan 
ussatlyk sapaklary1991-nji ýylda SSSR-iň synmagy netijesin­

de Türkmenistan özüniň mukaddes Ga­
raşsyzlygyna eýe boldy. Türkmenistanyň 

we Birleşen Milletler Guramasynyň, ilkinji nobatda, Orta 
Aziýa hem-de Hazar sebitlerinde döwletara gatnaşykla­
ryny sazlaşykly we durnukly ýola goýmak, sebitleýin pa­
rahatçylygy we howpsuzlygy üpjün etmek boýunça milli 
maksatlarynyň we wezipeleriniň bir-birine laýyk gelmegi 
biziň ýurdumyzda turuwbaşdan BMG bilen hemmetarap­

laýyn gatnaşyklary ýola goýmaga isleg döretdi. Üstesine-
de, Türkmenistanyň BMG-ä agza bolmagy ýurdumyzyň 
özbaşdaklygyny pugtalandyrmakda ençeme nukdaýnazar­
dan degerli ýardam edip biljekdi.

Hut şonuň üçin hem, Türkmenistanyň 
Hökümeti 1991-nji ýylyň dekabr aýynyň 
aýaklarynda BMG-niň ýörelgelerine we 
maksatlaryna laýyk gelýän özbaşdak syýa­
saty alyp barýan täze, Garaşsyz Türkme­
nistany BMG-niň agzalygyna kabul etmek 
haýyşy bilen BMG-niň şol wagtky Baş sek­
retary Butros Galiniň adyna resmi hat ýolla­
dy. Şol hat BMG-niň Nýu-Ýork şäherindäki 
ştab-jaýynda 1992-nji ýylyň 20-nji ýanwa­
rynda resminama hökmünde ýaýradyldy.

BMG-niň Howpsuzlyk Geňeşi özüniň 
1992-nji ýylyň 7-nji fewralyndaky mejlisinde 
751 belgili Rezolýusiýany kabul etdi we şol 
resminama esasynda Türkmenistany BMG-
niň agzalygyna kabul etmekligi BMG-niň 
Baş Assambleýasyna maslahat berdi. BMG-niň BA-synyň 
46-njy sessiýasy Türkmenistany BMG-niň agzalygyna kabul 
etmek baradaky öz Rezolýusiýanyň taslamasyny akklamasi­
ýa arkaly kabul etdi. BMG-ä agza döwletleriň 20-den gowra­
gy Rezolýusiýanyň awtorlary we awtordaşlary bolup çykyş 
etdiler.

Şunlukda, 1992-nji ýylyň 2-nji martynda Türkmenistan 
BMG-niň — dünýäde iň iri we abraýly hökümetara gura­
manyň agzasy boldy, guramanyň ýanynda özüniň Hemi­
şelik wekilhanasyny açdy, ilkinji Hemişelik wekilini hem 
belledi. Türkmenistanyň ilkinji Prezidenti Saparmyrat Ny­
ýazowyň sözleri bilen aýtsak: «şol ýokary diplomatik we­
zipäni eýelemek tejribeli we zehinli diplomat Amangeldi 
Rahmanowyň paýyna düşdi». Türkmenistanyň BMG-niň 
ýanynda açan Hemişelik wekilhanasy onuň daşary ýurtlar­
da döreden ilkinji diplomatik wekilhanasy boldy.

Türkmenistanyň BMG-niň agzalygyna kabul edil­

megi bilen baglylykda, bu meseläniň üstünde has dolurak 
durup geçsek, ozaly bilen, BA-nyň sessiýasynyň münbe­
rinden çykyş edip, BMG-niň BA-synyň 46-njy mejlisiniň 
başlygy, ilçi S.Şihabiniň (Saud Arabystany), BMG-däki 
sebitleýin toparlaryň wekillerini — Afrika döwletleriniň 
adyndan Keniýanyň wekilini; Aziýa döwletleriniň adyn­
dan Mongoliýanyň wekilini; Gündogar Ýewropa döwlet­
leriniň adyndan Wengriýanyň wekilini; Latyn Amerikasy 
we Karib basseýni döwletleriniň adyndan Paragwaýyň we­
kilini; Günbatar Ýewropa we beýleki döwletleriň adyndan 
Şwesiýanyň wekilini kabul edýän ýurduň wekili hökmün­
de Amerikanyň Birleşen Ştatlarynyň BMG-niň ýanyndaky 
ilçisi Tomas Pikeringiň bu taryhy waka mynasybetli Türk­
menistany we onuň wekiliýetiniň baştutanyny uly kana­
gatlanmak bilen gutlandyklaryny belläp geçeliň. Mejlisiň 
umumy maslahatyndan soň, BMG-niň ştab-kwartirasynyň 
öňünde Türkmenistanyň, BMG-ä giren beýleki täze agza 
döwletleriň milli baýdaklarynyň galdyrylyş dabarasy bolup 
geçdi. Şu ýerde BMG-niň BA-synyň 46-njy sessiýasynyň 
işine gatnaşmak üçin Türkmenistanyň ilkinji Prezidenti 
Saparmyrat Nyýazowyň Nýu-Ýorka özüniň ýörite weki­
liýetini ýollandygyny, ýaş türkmen diplomatiýasy üçin iň 
jogapkärli bolan şol döwürde döwletimiziň şol wekiliýeti­

ne ýolbaşçylyk etmegiň 
bolsa Türkmenistanyň 
daşary işler ministriniň 
orunbasary, Adatdan 
daşary we Doly ygty­
ýarly wekil Amangeldi 
Rahmanowa tabşyrylan­
dygyny belläp geçeliň. 
Wekiliýetimiz türkmen 
döwletiniň Baştutany 
tarapyndan Türkmenis­
tanyň BMG-niň agzaly­
gyna kabul edilmegini 
gazanmak ýaly öz öňün­
de goýlan örän jogapkär­
çilikli wezipäni üstünlik­

li çözmegi başardy. Muňa, ozaly bilen, halkara bileleşiginiň 
ýaş, Garaşsyz türkmen döwletine bolan ýokary ynamy we 
hormaty, şeýle hem Türkmenistanyň wekiliýetiniň ýolbaş­
çysy A.Rahmanowyň BMG-niň Baş sekretarynyň orunba­
sarlary, BMG-ä agza döwletleriň ençemesiniň ýolbaşçylary 
bilen duşuşyklary we söhbetdeşlikleri ýardam etdi.

(Dowamy bar).

Amangeldi RAHMANOW,
Türkmenistanyň Daşary işler ministrliginiň 
Halkara gatnaşyklary institutynyň Halkara 

gatnaşyklary we diplomatiýa kafedrasynyň müdiri, 
Türkmenistanyň Adatdan daşary we  

Doly ygtyýarly ilçisi, Türkmenistanyň ussat  
diplomaty, professor, taryh ylymlarynyň  

doktory, filosofiýa ylymlarynyň kandidaty.

TÜRKMENISTANYŇ BMG-TÜRKMENISTANYŇ BMG-niňniň  
AGZALYGYNA KABUL AGZALYGYNA KABUL 

EDILMEGINIŇ TARYHYNDANEDILMEGINIŇ TARYHYNDAN
Gurbanjemal 

EGIRJÄÝEWA,
Halkara  

žurnalistikasy  
fakultetiniň V ýyl 

talyby:

— Talyplyk — öm­
rüň altyn çagy, ýaş­
lygyň bahary. Talyp 
döwürleriň, uçurym 
bolan ýokary okuw 
mekdebiň ömrüň bir 

hoşasy bolup hakydaňa siňýär. Türkmen diplomatlary­
nyň hünär baýramçylygynyň giňden dabaralandyrylan 
gününde Halkara gatnaşyklary institutynyň şu ýyl oku­
wy tamamlaýan tapawutlanan talyplary bilen birlik­
de, maňa hem Daşary işler ministrliginiň diplomynyň 
gowşurylmagy talyplyk durmuşymda ýatdan çykmajak 
bagtly pursatlaryň biri boldy. Türkmen diplomatiýasy­
nyň milli mekdebi ilkinji okuw ýylymyzdan başlap, yk­
balymyzy täsirli wakalar bilen gurşady. Täze bilimler, 
tanyşlyk, dostluk, tejribeler, ýatlamalar we pursatlar... 
ykbal ýollarymyza hemişe öwüşgin çaýar. Talyplygyň 
bütin dowamynda gazanan üstünliklerimiz, Hormat 
hatlarymyz we sagbolsunlarymyz bize durmuşyň indi­
ki sepgitlerinde ýakyn goldaw berer. 

Mundan biraz öň — 2023-2024-nji okuw ýylynyň 
başynda Türkmenistanyň Täjigistan Respublikasynda­
ky Ilçihanasynda önümçilik tejribeligini geçmek bagty 
hem miýesser edipdi. Tejribe bolsa hemme ýerde, hem­
me işde gerek, aýratyn-da, diplomatik ulgamda bu has 
möhüm. 

Pursatdan peýdalanyp, Türkmenistanyň diplomatik 
işgärlerini hem-de talyp deň-duşlarymyzy hünär baý­
ramymyz bilen tüýs ýürekden gutlaýaryn.

BAGTYÝAR WE BUÝSANÇLY  
ÝAŞ DIPLOMATLAR

Maral  
BAGYROVA, 

5th year student 
of the Faculty of 

International  
Relations:

— As we all 
know, February 
18 of each 
year is widely 
celebrated as 
the Day of 
Diplomatic workers of Turkmenistan. This day has 
a prominent place in our national calendar, it is  
a symbol of tribute at the state level to Turkmen 
diplomats and their great work for maintaining a 
positive image of our country on the world stage. On 
this day senior diplomats of the Diplomatic Service 
of Turkmenistan were awarded with the badge of 
the “Master Diplomat of Turkmenistan”. We are 
very proud to participate the rewarding ceremony 
of our master diplomats who teach us. And it was 
very impressing for me to be awarded with the dip­
loma of the Ministry of Foreign Affairs of Turkme­
nistan at this ceremony. We are grateful to our Hero 
Arkadag and Arkadagly Hero Serdar for their belief 
to youth and the wide opportunities for studying 
and improving our diplomatic skills. 

(Başlangyjy 2-nji sahypada).

YKBALLARY ÖZGERDÝÄN BÄSLEŞIK:  
III MÖWSÜMIŇ VI SAÝLAMA OÝNY 

2024-nji ýylyň 14-nji fewralynda Türkme­
nistanyň Daşary işler ministrliginiň Halkara 
gatnaşyklary institutynda «Parahatçylygyň 
ýaş çaparlary» atly akyl-paýhas bäsleşiginiň 
III möwsüminiň VI saýlama oýny geçirildi. 
«Beýik Magtymguly Pyragynyň taglymaty 
— umumadamzat gymmatlyklarynyň milli 
şamçyragy» atly umumy şygar astynda geçi­
rilýän III möwsümiň VI saýlama oýny «Ah­
met şa Dürrany. Dürranylar döwletiniň daşa­
ry syýasaty we halkara gatnaşyklary» diýen 
tema boýunça geçirildi. 

«Parahatçylygyň ýaş çaparlary» atly 
akyl-paýhas bäsleşiginiň III möwsüminiň 
VI saýlama oýnuna Mary welaýatynyň Sa­
karçäge etrabynyň Şatlyk şäherindäki ta­

kyk we tebigy ugurlardan ýöriteleşdirilen  
43-nji orta mekdebiniň 11-nji synp okuwçysy  
Serdar Baýmuhammedow, şol mekdebiň  
11-nji synp okuwçysy Perhat Orazmyradow, 
Aşgabat şäheriniň dil derslerini çuňlaşdyryp 
öwredýän 87-nji ýöriteleşdirilen orta mekde­
biniň 11-nji synp okuwçysy Kümüş Täçmu­
hammedowa, Ahal welaýatynyň Sarahs et­
rabynyň 10-njy orta mekdebiniň 11-nji synp 
okuwçysy Döwletgeldi Parahadow, Aşgabat 
şäherindäki Saparmyrat Türkmenbaşy adyn­
daky ýöriteleşdirilen umumy bilim berýän 
mekdep-internatynyň 11-nji synp okuwçysy 
Merjen Öwezmyradowa, Balkan welaýaty­
nyň Balkanabat şäheriniň 12-nji orta mekde­
biniň 11-nji synp okuwçysy Resul Nazarow, 
Balkan welaýatynyň 14-nji orta mekdebiniň 
11-nji synp okuwçysy Bike Annaýewa hem-
de Aşgabat şäheriniň 76-njy ýöriteleşdirilen 
orta mekdebiniň 11-nji synp okuwçysy Ila­
man Karaýew dagy gatnaşdylar.

Akyl-paýhas bäsleşiginiň III möwsümi­
niň VI saýlama oýnuna «Pähimdarlar ge­
ňeşiniň» agzalary hökmünde TDIM-niň 
Halkara gatnaşyklary institutynyň halkara 
gatnaşyklary we diplomatiýa kafedrasy­
nyň uly mugallymy, filosofiýa ylymlarynyň 
kandidaty Begenç Karaýew, Türkmenista­
nyň Ylymlar akademiýasynyň Magtymguly 
adyndaky Dil, edebiýat we milli golýazma­
lar institutynyň Türkmen taryhynyň golýaz­
ma çeşmeleri bölüminiň müdiri Geldimy­
rat Muhammedow, Magtymguly adyndaky 
Türkmen döwlet uniwersitetiniň arheologiýa 
we etnologiýa kafedrasynyň müdiri, taryh 

ylymlarynyň kandidaty Mähri Perdeliýewa 
dagy adalatly eminlik etdiler.

Bäsleşik örän çekeleşikli we gyzykly 
ýagdaýda geçip, onuň netijelerine laýyk­
lykda, sowallara dürs jogap bermekde has 
tapawutlanan Mary welaýatynyň Sakarçä­
ge etrabynyň Şatlyk şäherindäki takyk we 
tebigy ugurlardan ýöriteleşdirilen 43-nji or­
ta mekdebiniň 11-nji synp okuwçysy Perhat 
Orazmyradow, Ahal welaýatynyň Sarahs et­
rabynyň 10-njy orta mekdebiniň 11-nji synp 
okuwçysy Döwletgeldi Parahadow dagy ýe­
ňiji boldular. Ýeňijilere we bäsleşige gatna­
şyjylara institutyň adyndan Hormat hatlary, 
Magtymguly Pyragynyň doglan gününiň 
300 ýyllygyna bagyşlanyp, institutymyz ta­

rapyndan taýýarlanan «Magtymguly Pyra­
gynyň umumadamzat ähmiýetli parahatçy­
lyk taglymaty we häzirki zamanyň möhüm 
meseleleri» atly ylmy makalalar ýygyndysy, 
şeýle-de hemaýatkärler tarapyndan gymmat 
bahaly ýadygärlik sowgatlary gowşuryldy. 

Ahal welaýatynyň Sarahs etrabynyň  
10-njy orta mekdebiniň 11-nji synp okuw
çysy Döwletgeldi Parahadow: 

— Bu bäsleşikde ýeňiji bolmak — iň arzyly 
arzuwymyň hasyl bolmagy. «Parahatçylygyň 
ýaş çaparlary» atly akyl-paýhas bäsleşigini te­
leýaýlym arkaly synlap, oňa gatnaşmak hakyn­
da arzuw eden günüm häzirem ýadymda. Yn­
ha, şol günden Oguz hanyň altyn ýaýyna çenli 
ençeme menzil aşdym. Bu maksatly ýollarda  
Gahryman Arkadagymyzyň kitaplary ömür 
hemrama öwrüldi. Bäsleşigiň dowamynda 
berilýän taryhy-diplomatiki sowallar meni 
diplomatiýa dünýäsine has-da aralaşdyrdy. 
Bäsleşikde ýeňiji bolup, şeýdibem, şol syrly 
dünýä sary ilkinji ädim ätdim. Biz — ýaşlara 
okamaga, kämilleşmäge uly mümkinçilikleri 
döredip berýän Gahryman Arkadagymyzyň, 
Arkadagly Gahryman Serdarymyzyň janlary 
sag, belent başlary aman bolsun, tutýan döw­
letli tutumlary hemişe rowaçlyklara beslen­
sin! 

Orazjemal ÇARYÝAROWA, 
Halkara žurnalistikasy fakultetiniň  

I ýyl talyby, «Parahatçylygyň ýaş  
çaparlary» atly akyl-paýhas bäsleşiginiň

I möwsüminiň ýeňijisi.

ЛЮБОВЬ К РОДНОЙ СТРАНЕ 
НАЧИНАЕТСЯ С ЛЮБВИ К ПРИРОДЕ
В Туркменистане вопросы охраны окружа­

ющей среды являются одним из приоритетных 
направлений государственной политики. В 
стране проводится большая работа в области 
охраны окружающей среды и рационального 
использования природных ресурсов, но имен­
но проблемы, связанные с изменением клима­
та, ставят перед нами новые задачи, заставляя 
модернизировать уже принятые национальные 
планы и разрабатывать новые. Принятие в 2012 
году Национальной стратегии Туркменистана 
об изменении климата дало серьезный толчок 
для усиления деятельности по вопросам изме­
нения климата в Туркменистане, что привело 
к широкой интеграции вопросов изменения 
климата в процессы национального развития. 
Туркменистан активно поддержал Парижское 
соглашение по климату, которое было ратифи­
цировано нашей страной в октябре 2016 года и 
в соответствии с обязательствами страны по 
Парижскому соглаше­
нию была пересмотрена, 
и Национальная стра­
тегия Туркменистана 
об изменении климата, 
которая в сентябре 2019 
года была утверждена в 
новой редакции Поста­
новлением Президента 
Туркменистана. Также 
Туркменистан при ак­
тивной поддержке ПРО­
ОН подготовил Определяемый 
на национальном уровне вклад по Па­
рижскому соглашению по климату, который 
был утвержден 12 мая 2022 года Президентом 
Туркменистана. Будучи активным участником 
международного диалога на данном актуаль­
ном направлении, наша страна выступает за 
углубление и расширение позитивного сотруд­
ничества со всеми заинтересованными сторо­
нами, прежде всего в формате Организации 
Объединённых Наций. Недавно в Институте 
международных отношений МИД Туркменис­
тана состоялся круглый стол «Дорожная карта 
молодежных инициатив в борьбе с изменением 
климата в Туркменистане – Молодежь за дей­
ствия по климату». Этот уникальный круглый 
стол предоставил платформу для обсуждения 
и создания плана действий по реализации 
Дорожной карты молодежных инициатив по 
борьбе с изменением климата в Туркмениста­
не, которая соответствует политике, продви­
гаемой уважаемым Президентом Аркадаглы 
Героем Сердаром. Важно также отметить На­
циональную Молодёжную Конференцию по 
вопросам изменения климата, состоявшуюся 
4 ноября 2023 года, которая была проведена 
в преддверии глобальной Конференции мо­
лодежи (COY18) и 28-й сессии Конференции 
сторон Рамочной конвенции ООН об измене­
нии климата (COP 28). Целью конференции, в 
которой приняли участие более 200 молодых 
людей со всего Туркменистана, было повыше­
ние осведомленности молодого поколения об 
изменении климата, его воздействия на соци­
ально-экономическое развитие и экологиче­

скую устойчивость, биоразнообразие, а также 
выработка общих подходов к реализации пере­
довых решений, способствующих адаптации к 
изменению климата и смягчению последствий, 
связанных с ним. Круглый стол также направ­
лен на повышение осведомленности и исполь­
зование потенциала молодежи для более зеле­
ного будущего. 

«Экологическое» мышление, или эко­
логическая сознательность, повыше­
ние и развитие информированности, по­
нимания и осознанного отношения к 
проблемам биофизической среды, включая 
взаимодействие этой среды с человеком и  
последствия – должен задуматся кажный че­
ловек. Повышение осведомленности молодого 
поколения по вопросам охраны окружающей 
среды для достижения целей устойчивого раз­
вития является одним из главных целей Учеб­
ного центра по приоритетным направлениям  

дипломатии Туркменис­
тана при ИМО МИД. С 
началом 2024 года ко­
торый проходит под де­
визом «Кладезь разума 
Махтумкули Фраги» на 
экологическую тему уде­
ляют большое внимание. 
В феврале месяца будут 
организовать такие кон­
курсы как: эссе на тему 
«500 слов об экологии», 

конкурс рисунков, посвящённый итогам 
28-й встречи сторон Рамочной конвенции ООН 
об изменении климата, а также периодические 
семинары. 

Важно отметить что, 25 января 2024 года в 
Институте международных отношений МИД 
Туркменистана состоялся круглый стол «До­
рожная карта молодежных инициатив в борь­
бе с изменением климата в Туркменистане – 
Молодежь за действия по климату». В работе 
круглого стола принимали участие предста­
вители региональных офисов ООН, препо­
даватели и студенты вузов Туркменистана. 
Основная цель мероприятия – предоставление 
платформы для обсуждения и создания плана 
действий по реализации Дорожной карты мо­
лодежных инициатив по борьбе с изменением 
климата в Туркменистане, которая соответ­
ствует политике, продвигаемой уважаемым  
Президентом Туркменистана Сердаром  
Бердымухамедовым. По итогу мероприятия 
был принят проект Дорожной карты, который 
определит основные виды деятельности, цели, 
показатели, сроки, ответственность и ресурсы 
для реализации дорожной карты молодежных 
инициатив в борьбе с изменением климата в 
Туркменистане.

Гульшат ЮСУПОВА,
проректор по учебной работе
Института международных 

отношений Министерства 
иностранных дел 
Туркменистана.

